
ЧӐВАШ РЕСПУБЛИКИН
САККУНӖ

ЧӐВАШ РЕСПУБЛИКИН 
"ЧӐВАШ РЕСПУБЛИКИН НОРМАТИВЛӐ ПРАВО 
АКЧӖСЕН ПРОЕКЧӖСЕН ЙӖРКЕЛӲ ТӖЛӖШӖНЧЕН ВИТӖМ КӲРЕСЛӖХНЕ ХАКЛАС ӖҪЕ ТУСА ИРТТЕРЕССИ, ЧӐВАШ РЕСПУБЛИКИН НОРМАТИВЛӐ ПРАВО 
АКЧӖСЕНЧИ ҪИРӖП ЙӖРКЕПЕ ПУРНӐҪЛАМАЛЛИ 
ТРЕБОВАНИСЕНЕ ПАЛӐРТАССИ ТАТА ВӖСЕМПЕ УСӐ КУРНИНЕ ХАК ПАРАССИ, ЧӐВАШ РЕСПУБЛИКИН 
НОРМАТИВЛӐ ПРАВО АКЧӖСЕН ЭКСПЕРТИЗИ ҪИНЧЕН" САККУНӖН 1 ТАТА 3 СТАТЙИСЕНЕ УЛШӐНУСЕМ КӖРТЕССИ ҪИНЧЕН

Чӑваш Республикин Патшалӑх Канашӗ
2023 ҫулхи пуш уйӑхӗн 23-мӗшӗнче
йышӑннӑ

1 статья
Чӑваш Республикин "Чӑваш Республикин нормативлӑ право акчӗсен проекчӗсен йӗркелӳ тӗлӗшӗнчен витӗм кӳреслӗхне хаклас ӗҫе туса ирттересси, Чӑваш Республикин нормативлӑ право акчӗсенчи ҫирӗп йӗркепе пурнӑҫламалли требованисене палӑртасси тата вӗсемпе усӑ курнине хак парасси, Чӑваш Республикин нормативлӑ право акчӗсен экспертизи ҫинчен" 2016 ҫулхи пуш уйӑхӗн 4-мӗшӗнчи 4 №-лӗ саккунне (Чӑваш Республикин Саккунӗсен пуххи, 2016, 3 №; "Республика" хаҫат, 2019, ҫӗртме уйӑхӗн 5-мӗшӗ; 2022, нарӑс уйӑхӗн 22-мӗшӗ, утӑ уйӑхӗн 13-мӗшӗ) ҫакӑн пек улшӑнусем кӗртес:
1) 1 статьян 1-мӗш пунктӗнче "ҫӗнӗрен палӑртаҫҫӗ, улӑштараҫҫӗ е пӑрахӑҫлаҫҫӗ" сӑмахсене "ҫӗнӗрен палӑртаҫҫӗ е улӑштараҫҫӗ" сӑмахсемпе улӑштарас, "палӑртаҫҫӗ, улӑштараҫҫӗ е пӑрахӑҫлаҫҫӗ" сӑмахсене "палӑртаҫҫӗ 
е улӑштараҫҫӗ" сӑмахсемпе улӑштарас;
2) 3 статьян 2-мӗш пайӗн улттӑмӗш абзацне ҫакӑн пек ҫырса хурас:
"майсӑр лару-тӑру сиксе тухма пултарас хӑрушлӑх пур тата (е) майсӑр лару-тӑру сиксе тухнӑ, ҫӳллӗ шайри хатӗрленӳ, майсӑр лару-тӑру режимне вӑя кӗртнӗ чухне йышӑнмалли е Раҫҫей Федерацийӗн мӗнпур территорийӗнче е тата унӑн пайӗнче Федерацин "Вӑрҫӑ йӗрки ҫинчен" 2002 ҫулхи кӑрлач уйӑхӗн 30-мӗшӗнчи 1-ФКЗ №-лӗ конституци саккунӗн положенийӗсене пурнӑҫлас тӗллевпе кӗртнӗ ятарлӑ режимсем шайӗнче йышӑннӑ мерӑсене пурнӑҫа кӗртес тӗллевпе туса хатӗрленӗ проектсем.".

2 статья
Ҫак Саккун ӑна официаллӑ йӗркепе пичетлесе кӑларнӑ кунран пуçласа вӑя кӗрет.

	Чӑваш Республикин
Пуҫлӑхӗ
	
О. Николаев



Шупашкар хули
2023 ҫулхи пуш уйӑхӗн 28-мӗшӗ

